
ABSTRAK  

Bahasa Isyarat merupakan satu bahasa dan bentuk komunikasi yang digunakan oleh komuniti 

pekak. Di Malaysia bahasa isyarat yang digunakan adalah Bahasa Isyarat Malaysia (BIM).  

Penggunaan BIM di dalam pengajaran Perkara Asas Fardhu Ain (PAFA) kepada golongan 

pekak amat penting supaya pengajaran dapat disampaikan dengan lebih baik dan berkesan. 

Terdapat dua isu yang berkaitan pembelajaran PAFA kepada golongan pekak iaitu 

kekurangan bahasa isyarat di dalam termonologi Islam dan ketiadaan  kurikulum BIM untuk 

golongan pekak bagi  PAFA. Antara rasional di dalam kajian ini ialah  BIM perlu digunakan 

dalam pengajaran dan pembelajaran PAFA kepada golongan pekak. Selain itu, suatu bentuk 

kurikulum khas di dalam  pengajaran BIM untuk PAFA perlu diadakan supaya dapat 

meningkatkan kemahiran individu yang mengajar PAFA kepada golongan pekak. Kajian ini 

bertujuan  untuk mereka bentuk kurikulum BIM untuk golongan pekak bagi  PAFA. Antara 

objektif di dalam kajian ini ialah mereka bentuk objektif, isi kandungan, aktiviti 

pembelajaran dan bentuk penilaian  BIM untuk golongan pekak bagi PAFA mengikut 

kesepakatan pakar. Teknik fuzzy delphi digunakan bagi mendapatkan konsensus pakar 

dengan mengedarkan instrumen kepada 30 orang pakar yang dipilih daripada pelbagai bidang 

dan latar belakang bagi menjawab persoalan kajian. Instrumen terdiri daripada empat 

bahagian merangkumi 28 item bagi mendapatkan konsensus pakar. Dapatan kajian 

menunjukkan bahawa pada bahagian objektif majoriti pakar bersetuju bahawa kurikulum 

BIM untuk golongan pekak bagi PAFA dapat meningkatkan kefahaman dan penguasaan 

golongan pekak terhadap PAFA dengan menggunakan BIM sebagai alat komunikasi utama 

serta dapat menarik minat golongan pekak mempelajari PAFA dengan lebih baik dan 

berkesan (nilai deffuzzificaton : 0.72). Manakala bagi bahagian isi kandungan pula, lima item 

di dalam isi kandungan yang menjadi keutamaan dan persetujuan majoriti  pakar iaitu bahasa 

isyarat yang berkaitan lafaz syahadah, rukun iman dan rukun islam, bersuci, aurat dan solat 

(nilai deffuzification : 0.767). Seterusnya, pada bahagian aktiviti pembelajaran majoriti  pakar 

bersetuju bahawa aktiviti yang melibatkan penggunaan bahan visual  perlu menjadi 

keutamaan di dalam reka bentuk kurikulum ini (nilai deffuzification : 0.78). Pada bahagian 

bentuk penilaian pula, majoriti  pakar bersetuju bahawa bentuk ujian ekspresif dan reseptif 

adalah bentuk ujian yang  perlu menjadi keutamaan (nilai deffuzification: 0.74). 

Keseluruhannya, kesepakatan pakar adalah “sangat bersetuju” dengan reka bentuk kurikulum 

BIM untuk golongan pekak bagi PAFA.   

ABSTRACT  

Sign language is a language and a form of communication used by the deaf community. In 

Malaysia, Malaysian Sign Language (Bahasa Isyarat Malaysia or BIM) is widely used.  It is 

fundamental to use BIM in teaching the deaf Perkara Asas Fardhu Ain (PAFA) to ensure the 

teaching process is carried out effectively. There are two issues revolving PAFA studies for 

the deaf – firstly, lack of signs for Islamic terms and secondly, no BIM curriculum specially 

designed for PAFA. The rationale of this study is to emphasise the need to use BIM in 

teaching PAFA to the deaf. A special curriculum must be devised to enhance the skills of 

individuals teaching PAFA to the deaf. This study assists in designing BIM curriculum for 

the deaf for the PAFA. Among the objectives of this study is to design the goal, content, 

learning activities and BIM assessment for PAFA based on the consensus of experts. The 

fuzzy delphi technique is used to obtain consensus of experts, whereby the research 

instrument is distributed to 30 experts from various fields and background. The instrument 

consists of four sections comprising 28 items. Research findings portray that in terms of goal, 

majority of the experts agreed that a proper BIM curriculum for the deaf for the PAFA can 

increase the understanding of the deaf regarding PAFA, and encourage effective learning of 

PAFA (deffuzification value: 0.72). In terms of content, there are five items which are given 

priority, namely signs regarding syahadah, Pillars of Faith and Pillars of Islam, purification, 

aurah and solah (deffuzification value: 0.767). As for learning activities, majority of the 

experts agreed that activities utilising visual aids should be prioritised in designing the 

curriculum (deffuzification value: 0.78). For assessment, majority of the experts agreed that 

expressive and receptive tests should be given priority (deffuzification value: 0.74). Overall, 

the consensus of experts totally agreed with the design of BIM curriculum for the deaf for 

the PAFA. 

